
დანართი № 1

საქართველოს ფინანსთა სამინისტროს   საგამოძიებო სამსახურის ემბლემა

     

        აღწერილობა

         ემბლემა წარმოადგენს მრგვალ ჰერალდიკურ ფარს, რომელიც შემოსაზღვრულია ოქროს 
არშიით. ფარის ლაჟვარდის (ლურჯი) ველზე ცენტრში გამოსახულია ოქროს არშიაშემოვლებული  
ევროპული ჰერალდიკური ფარი, რომლის ლაჟვარდის (ლურჯ) ველზე ცენტრში გამოსახულია 
შემართული (ჰერალდიკურად მარჯვნივ მიმართული) ოქროს ლომი. ფარის ქვემოთ 
განთავსებულია ოქროს, ქვემოდან ზევით მიმართული (ზეაღმართული) ხმალი. ფარი 
დაგვირგვინებულია ივერიული (ქართული) ოქროს გვირგვინით. ფარს გვირგვინამდე ორივე 
მხრიდან გარს შემოუყვება ვაზის წნულის ოქროს სტილიზებული ორნამენტი.
      ფარის გარშემო წრიულად ლაჟვარდის (ლურჯ) ფონზე  გამოსახულია წარწერა ქართული 
მთავრული ასოებით - „საქართველოს ფინანსთა სამინისტროს საგამოძიებო სამსახური“, ხოლო 
ქვედა მხარეს წრიულად დატანილია ოქროს ინგლისურენოვანი წარწერა - „INVESTIGATION 
SERVICE OF THE MINISTRY OF FINANCE OF GEORGIA“. წარწერები ერთმანეთისგან გამიჯნულია 
ოქროს ორი პატარა სტილიზებული  ჯვრით.

საქართველოს ფინანსთა სამინისტროს საგამოძიებო სამსახურის
სპეციალური დანიშნულების რაზმის ემბლემა

     აღწერილობა

      ემბლემა წარმოადგენს მრგვალ ჰერალდიკურ ფარს, რომელიც შემოსაზღვრულია ოქროს 
არშიით. ფარის სევადის (შავი) ველზე ცენტრში გამოსახულია ოქროს არშიაშემოვლებული  
ევროპული ჰერალდიკური ფარი, რომლის მეწამულ (წითელი) ველზე გამოსახულია შემართული 
(ჰერალდიკურად მარჯვნივ მიმართული) ოქროს ლომი. ფარის ქვემოთ განთავსებულია ოქროს, 
ქვემოდან ზევით მიმართული (ზეაღმართული) ხმალი. ფარს გვირგვინამდე ორივე მხრიდან  გარს 
შემოუყვება ვაზის წნულის ოქროს სტილიზებული ორნამენტი. ფარი დაგვირგვინებულია 
ივერიული (ქართული) ოქროს გვირგვინით და შემოვლებული აქვს ოქროს (ყვითელი) შიდა არშია. 
        გარე და შიდა არშიებს შორის წრიულად სევადის (შავ) ველზე ზედა ნაწილში გამოსახულია   
ოქროს წარწერა ქართული მთავრული  ასოებით - „საქართველოს ფინანსთა სამინისტროს 
საგამოძიებო სამსახური“, ხოლო ქვედა ნაწილში წარწერა ქართული მთავრული ასოებით - 
„სპეციალური დანიშნულების რაზმი“. წარწერები ერთმანეთისაგან გამიჯნულია ოქროს ორი 
პატარა სტილიზებული  ჯვრით.

საქართველოს ფინანსთა სამინისტროს საგამოძიებო სამსახურის სტრუქტურული ერთეულის 
ემბლემა

გენერალური ინსპექცია

       აღწერილობა

        ემბლემა წარმოადგენს მრგვალ ჰერალდიკურ ფარს, რომელიც შემოსაზღვრულია ოქროს 
არშიით. ფარის შიდა ლაჟვარდის (ლურჯ) ველზე ცენტრში გამოსახულია ოქროს 
არშიაშემოვლებული ევროპული ჰერალდიკური ფარი, რომლის მეწამულ (წითელ) ველზე  
გამოსახულია შემართული  (ჰერალდიკურად მარჯვნივ მიმართული) ოქროს ლომი.  ფარის ქვემოთ  
განთავსებულია ოქროს, ქვემოდან ზევით მიმართული (ზეაღმართული) ხმალი, ფარს 
გვირგვინამდე ორივე მხრიდან გარს შემოუყვება ვაზის წნულის ოქროს სტილიზებული 
ორნამენტი. ფარი დაგვირგვინებულია ივერიული (ქართული) ოქროს გვირგვინით და 
შემოვლებული აქვს ოქროს (ყვითელი) შიდა არშია.
        გარე და შიდა არშიებს შორის  წრიულად ლაჟვარდის (ლურჯ)  ფონზე  გამოსახულია   წარწერა 
ოქროს ქართული მთავრული  ასოებით - „საქართველოს ფინანსთა სამინისტროს საგამოძიებო 
სამსახური“ , ხოლო ქვედა მხარეს წარწერა ქართული მთავრული ოქროს ასოებით - „გენერალური 
ინსპექცია“. წარწერები ერთმანეთისაგან გამიჯნულია ოქროს ორი პატარა სტილიზებული  ჯვრით.


